
148. 149. sal.
201
Salmai girje.



6 Ja sagjasek son bijai daid alelassi, aǥalaǯǯat, laǥa
son addi, maid i oftage (dain) rikkomen læk. 1 Mosesg. 1, 17. Job 28, 24. . .


7 Ramedækket hærra ædnamest, di appefuođok ja
buok čiegŋalvuođak!

8 Dolla ja čuorbmasak, muottagak ja lievla, riđđobieg,
mi doaimat su sanid. 
Sal. 104, 4. Sir. 39, 37. . .


9 Di varek ja buok divak, šaddomuorak ja buok
sedermuorak!

10 Di mæccefuođok ja buok šivetak, mađok ja
soajas loddek! 
Sal. 150, 6.


11 Di ædnam gonagasak ja buok olbmuk, oaivamuǯak
ja buok ædnam duobmarak!

12 Barnek ja maida nieidak, vuorrasak oftanaǥa
nuoraiguim!

13 Gittet si galggek hærra nama, dastgo su nabma
læ ofto aleduvvum, su majestæt læ ædnam ja alme bagjel. 
Sal. 8, 2.


14 Ja čoarve son aledi su olbmuidi, ramedæbme
buok su basse olbmuidi, Israel manaidi, dak olbmuk, guđek
sunji læk lakka. Halleluja!




149. Salma.




Basse lavllo goččo Ibmel olbmuid iloin Ibmel gittet su
stuorra armostes sin vuosstai ja vuoito nanna dorvolašvuođain
buok sin vašalaǯaides bagjel, 1–9.

1 Halleluja! lavllot hærrai ođđa lavllag, su maidnom
ibmelbalolaǯai čoagganæmest!

2 Illodekkus Israel su sivnedægjest, avvodekkusek
Sion manak sin gonagasast! 
Sal. 100, 3.


3 Si ramedek su nama dansoin, pauka ja sitar mield
gittalusaid sunji si lavlluk!

4 Dastgo hærra buorre miela adna olbmuidassis, lojes
olbmuid bæsstemines son čiŋat. 
Sal. 147, 6.


5 Avvodekkusek ibmelbalolaǯak gudne sist, illodekkusek
si sin oađđemsajesek ald! 
Sal. 32, 11.

